
Diolch am eich llythyr dyddiedig 9 Rhagfyr yn gofyn am yr wybodaeth ddiweddaraf am ein
cynlluniau i wahardd eitemau plastig untro.

Yr wyf yn falch o gadarnhau y bydd adroddiad cryno'r ymgynghoriad, sy'n cynnwys y camau
nesaf, yn cael ei gyhoeddi ym mis lonawr. Mae'r trafodaethau rhynglywodraethol mewn
perthynas & Phlastig Untro yn parhau i'r Flwyddyn Newydd.

Yr wyf yn parhau'n ymrwymedig i gyflawni ein huchelgais o ddiddymu'r defnydd o'r plastigau
untro mwyaf cyffredin yng Nghymru. Yr wyf yn awyddus i fwrw ymlaen, yn y lle cyntaf, a'r
cynigion a nodir fel cam un yn ein hymgynghoriad, i ddeddfu i ddileu'r plastigau untro hyn o'r
gadwyn defnyddwyr yng Nghymru. Rydym yn bwriadu cyflwyno deddfwriaeth ar gyfer y
gwaharddiadau cyn gynted & phosibl o fewn tymor y Senedd hon.

Yn ogystal & hyn, mae fy swyddogion eisoes yn paratoi ar gyfer cyfnodau'r gwaith yn y
dyfodol, gan gynnwys adolygu tystiolaeth ar gyfer dros 60 o eitemau ychwanegol a nodwyd
yn yr ymgynghoriad fel elfennau ar gyfer gweithredu posibl yn y dyfodol. Yn ystod yr ail gam
hwn, byddwn yn ystyried eitemau fel clytiau gwlyb a thyweli gwlyb tebyg. Mae'n hysbys bod
llawer o'r cynhyrchion hyn yn mynd i mewn ir system garthffosiaeth, yn aml yn creu
problemau gyda rhwystrau ac o bosibl hyd yn oed yn achosi peryglon llifogydd.

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

